
					এই পাতাটির মুদ্রণ সংশোধন করা প্রয়োজন। 
cश्लि। कूभांशैी। S ovО
বিপক্ষ-সৈন্য কি সংখ্যায়, কি শিক্ষায়, সৰ্ব্ববিষয়ে রোহিলাদিগের শ্ৰেষ্ঠ । তথাপি রোহিলাগণ দেশের জন্য দলে দলে ভীষণ রণাঙ্গনে আসিয়া উপস্থিত হইল। একদিকে বহু-সমর-বিজয়ী কাপ্তেন মেজর প্রভৃতির দ্বারা সুচালিত ইংরাজের তেলিঙ্গ সৈন্য, অপর দিকে প্রভুর আজ্ঞাকারী আততায়ীনাশে সিদ্ধহস্ত সুজা উদ্দৌলার ইরাণী সৈন্য । রোহিলাসাির্দার হাফেজ রহমৎ দেখিলেন যে, অগণ্য রোহিলা বিপক্ষের তোপের মুখে উড়িয়া যাইতেছে, অগণ্য রোহিলা ইতস্ততঃ বিক্ষিপ্ত হইয়া অনন্তের পথে ছুটিয়াছে। হাফেজ রহমৎ ভীত হইলেন না, কতিপয় বিশ্বস্ত সৈন্তে পরিবৃত হইয়া অদ্ভুত রণকৌশল দেখাইতে লাগিলেন। পরিশেষে একটী কামানের গোলা হাফেজের বক্ষঃস্থল বিদীর্ণ করিয়া ফেলিল। শত্রুসৈন্য ধরাশায়ী হাফেজের মস্তক ছেদন করিয়া সুজা উদ্দৌলার নিকট লইয়া । গেল। সুজা উদ্দৌলার কোনও সৈনিক মৃত মহাত্মার প্রতি সম্মান প্রদর্শনার্থ ছিন্ন মুখমণ্ডলের ধূলিরাশি নিজের রুমাল দ্বারা মুছাইতে যাইতেছিল, পিশাচ প্ৰকৃতি সুজা উদ্দৌলা তাহাকে বাধা দিয়া বলিলেন-“ঐ মুখের ধূলিকদম আমার যশোভূষণ। এই শোণিতলোলুপ বর্বর জাতি আমার পিতা, আমার বংশ ও অসংখ্য বিশ্বাসী মুসলমানের প্রতি যে নিষ্ঠুর ব্যবহার করিয়াছে, এতদিনে তাহার প্রতিশোধ লইতে পারিলাম।” প্ৰধান সর্দারগণ প্ৰায় সকলেই হাফেজের দশা প্ৰাপ্ত হইল ; গৃহ-প্ৰাঙ্গণ ছিন্ন ভিন্ন ও তৈজসাদি লুষ্ঠিত হইল ; রোহিলার নাম লোপ পাইল।
বিজয়ী সেনাদল লুণ্ঠন, অপহরণ ও উৎপীড়নে হস্ত কলুষিত করিয়া, বিজয়-গৌরব কালিমাময় করিতেছিল । হাফেজ রহমতের কন্যা ও বনিতা তাহাদের দৃষ্টিপথে পতিত হইল। কন্যার বয়স সপ্তদশ বৎসর ; দেহঘষ্টি দীর্ঘ, হস্তপদ কোমল ও সুগঠিত, মুখমণ্ডল লম্বাকৃতি ও লাবণ্যময়,
DBDuuuBDH DBS DBDDDDDDDD SYS ggBiS SBEBS SBDBBDS BDBBBBS KBDDDD kBBSDBTB DD SS S DuBDDD gLDiiSDBLLL
সৌন্দৰ্য্য ও বীরত্ব উছলিয়া পড়িতেছে। কন্যার যৌবনের বিকাশ দেখিয়া,

		 এই পাতা শেষ সম্পাদিত হয়েছে ২২:৫৭টার সময়, ৩ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

